
Ilinniarfinni aamma ilinniagaqartut ineqarfiini aangajaarniutinik atuisogartarnersoq
pillugu misissuisoqartarnissaa pillugu Inatsisartut inatsisaat nr. xx, xx 2016-
imeersoq.

(Ilinniartitaanermut, Kulturegarnermut, Ilisimatusarnermut Ilageegarnermullu
Naalakkersuisoq)

Ilinniagagartut aanngajaarniutinik atuisimanersut misissuiffigineqgarnissaat isumaqganngilaq.
Siunnersuut ajornartorsiutinik suugaluartunilluunnit iluarsiissutissaanngilaq.
Angunegqartussatuaq tassaavoq atornerluisuunermik kanngugisagarnerulerneq
isertuussiniarnerunerlu. Siunnersuut atornerluinerup annertussusaanut
millisaataasussaanngilaqg. Aamma siunnersuut inuusuttut atornerluinermut
katsorsartissinnaanerannut ajornannginnerulersitsissanngilag. Akerlianik
ilimagineqgarsinnaavoq, siunnersuutip kingunerissagaa, inuusuttut hash-imik atornerluisuusut
ilinniartunngornissamut ginnuteganngitsoortassasut imaluunnit paasisaanissartik immagalu
ilinniakkaminnit peersitaanissartik pillugu annilaangasuteqartuartassasut.

Siunnersuutip ersersippaa, inuusuttut ajornartorsiutillit imaluunnit angerlarsimaffimmi
annikitsuinnarmik killiliiffiusartuni perorsagaasimasut pillugit Naalakkersuisut ganoq
paasisimasakitsiginersut. Tassami inatsisissatut siunnersuutip siunertaa ersarippoq:
eqqorniarneganngillat inuusuttut ilaannikkuinnaq hash-itortartut. Taakku paasisaagunik
mianersoqgqussummik tuninegaannartartussapput. Naamik, siunnersuummi pinegarpoq
atornerluinermik ajornatorsiuteqartut kinaassusersinissaat taavalu ilinniagaannit
peersinnissaat. Kisianni atornerluisunik nakkutilliineq sulilu ajornartorsiulersitsineruneq
aqqutissaanngilag, nunatsinni aanngajaarniutinik atornerluinerujussuaq anigorniassagutsigu.

Inatsissatut siunnersuummut uunga taarsiullugu piffissaq atortariagaraluarparput
oqallisigalutigit katsorsaanermik neqgeroorutissat tigussaasut, inuusuttunut atornerluisunut
immikkut sammititassat. Oqgallisigisariaqaraluarparputtaaq pinaveersaartitsineq. Taakkuli
pinnagit oqgallisigaarput siunnersuut inuusuttut hashimik atornerluisut
ilinniagaqgarsinnaanissaannik mattussilluinnartussaq. Tassami sulluni ilinniagaq
peersitaaffioratarsinnaasoq aallarnerneqassava? Siunnersuut angusaqarfiulluartussatut
ilusilersuganngilluinnarpog. Aammami kusanaatsumik inuiaqatigiini inooqatigiinnikkut
equngassusegassaaq. Tassami eqqugaanerpaasussaapput inusuttut, misilittakkanik
ogimaatsunik artorsaateqareersut uerisoorsimasullu.

Ilungersortumik Naalakkersuisut ginnuigaakka siunnersuut tunuarteqqullugu taavalu
taarsiullugu tamatta piffissarput atussagipput suliniutissat allat pillugit eqgartuinissatsinnut.
Assersuutigalugu ilinniarniarlutik ginnutegartut tamaasa oqalogatiginegartarsinnaapput,
paasiniarlugu atornerluisuunersut imaluunnit inuunerminni allanik ajornartorsiuteqarnersut
alianartumilluunnit misigisaqgarsimanermik kingunerluuteqgarnersut. Nalunngilarput pissutsit
tamakku ilikkarniarnermut akornutaasartut. Ilinniarniarluni ginnutegartoq atornerluisuuppat,
atornerlugaasimappat imaluunnit allatut artornartorsiorpat ikiuigasuarsinnaanermut
piareersimasuuteqgartariagarpugut. Ikiuigasuarneq katsorsaanerusinnaavoq,
ogalogatiginnittarnerusinnaavoq imaluunnit suliniut naleqquttoq allaasinnaalluni inuunermut
oqilisaataasinnaasoq. Ilinniarfissamut ginnuteqgarnissamut killissarititaqg martsiusarpoq.
Taamaattumik ilinniagagalersussanngortunik ikiuineq gaammatini februar, marts aamma april
aallartinneqgarsinnaavoq, taamaalillutik inuusuttut augustimi atualernissaminnut
piareersimaneroqqullugit. Taamatut periuseqarneq ajornatorsiutit pillugit ammasuunissamut



kaammattuutaassaaq. Aamma ersiutaassaaq kissaatiginegartoq inuusuttoq ilinniarnermini
ingerlalluassasoq - atornerluinermik imaluunnit alianartumik misigisagarsimanermit
kingunerlutsitsinermit akimmisaarneqarani. Qularnanngitsumik siunnersuut taama ittoq
akisunerussaaq, kisianni naligiinngissuseq millisarneqassaaq allisarneqaannarani. Aammalu
suliniutinut ingerlannegareersunut tapertaliullugu ingerlannegarsinnaalluni.

Ajoraluartumik ilimanarpallaanngilag Naalakkersuisut inatsisissatut siunnnersuutertik
isumaqganngitsoq tunuartissagaat. Taamaattumik siunnersuut isumaga malillugu nunatsinni
naligiinngissusermik annertuseriartitsiinnartussaq aammalu inunnik atornerluisunik
ikiorsiisuunani nittarsaassiinnartussaq imatut ogaaseqarfigissavara.

Toqgissisimananngilag siunniunnegarmat, misiligummik tigusiffigisasssap
akuersissuteqgarfissaanik periuserineqartussanillu ilusilersuineq ilinniarfiit namminnerluinnaq
isumagisinnaassagaat. Tamatumami kingunerisinnaavaa periusissat immersugassallu
assigiingitsut 10-15t. Aamma kingunerisinnaavaa misiligutissanik tiguseriaatsit assigiinngitsut
aammalu misiliutit inernerinik kikkut ilisimatinnegarnissaat pillugu maleruagassat
assigiinngitsut. Aamma pissusissamisuunngilag misiligutinik tigusisarnissamut aningaasartuutit
ilinniarfinnut akiligassanngortinnissaat. Tamatumami kingunerisinnaavaa
aningaasaqgarniarnermut tunngassuteqartumik ilinniarfimmiit ilinniarfimmut assigiinngitsunik
malittarisassaliortogarsinnaanera. Siunnersuummi qiterititaasoq assigiinngissitaartunik
maleruagassiornernik ersernerluttumik periuuseqgarnissamik pilersitsissaaq.

Naalakkersuisut ginnuigissavakka oqgaluttarfimmiit paragraf 12, imm. 2 aamma imm. 3
siunertaat erseqqissaatigeqqullugit.

Paragraf 12 imm. 2-mi allaggavoq ilinniartup misissuisimanerup inernera
naammaginngikkuniuk misissueqqittogarnissaq piumasaqaatigisinnaagaa. Tamanna pissaaq
misissuisimanerup inernerata tigunegarnerata kinguninngua. Inatsisissamut ogaasertaliussani
nassuiarneqarpoq, aalajangersagaq taanna ilanngunneqartoq ilinniagagartoq, ilinniartut allat
imaluunnit ilinniartut inegarfianni najugaqartut allat sivisuumik nalornissuteqariutik
utagginnginniassammata. Neriuppunga tamanna inatsimmut atortussiaatini annertuumik
kukkussutegarsimanermik peqquteqassasoq. Ilumut Naalakkersuisut isumaqarnerlutik
misissuut akogarneragaasimappat, taava ilinniagaqartup ilinniartogatai najugaqataalu
tamatuminnga ilisimatinnegassasut? Tamannami inummut namminermut
tunngassuteqarluinnartutut isigisariagarpoqg aammalu taamaallaat inuup pineqartup
ilinniarfiullu akornanni pissutsinut tunngassuteqarluni.

Paragraf 12 imm. 3-mi aammattaaq allassimavoq, ilinniagagartoqg misiligummi atuisimasutut
inerniliiffigineqgartoq kisiannili misissoqqginneqarnissamik piumasaqgarpat, taava ilinniarfiit
iliuusegarsinnaapput qulakkeerumallugu, misiligutip nutaap inernerata tigunissaata tungaanut
ilinniagaqartoq imminut allalluunniit uloriarnartorsiortitsinnginnissaa. Ila tamannamita qanoq
isumagqgarpa? Inuusuttoq nakkutiginegarniarpa? Imaluunnit ilinniartut ineqarfianni ingisani
gimattussaassavaa imaluunnit ganoq? Tassami inatsisissamut siunnersuummi
nassuiaatitaaniluunnit erseqqinngilag suna pinegarnersoq.

Inatsisisissatut siunnersuut aamma ilinniagagartunut 18-it inorlugit ukiulinnut ersernerluttunik
sinaakkusiivoq. 18-it inorlugit ukiogartunut angajoqqgaat tassaasussaapput, ilinniarfiup
ikiaroornartumik atuisimasimasinnaanermut misissuerusunnerannut akuersillutik atsiortussat.
Kisianni ganoq pisogassava, angajoqqaaq akuersissummut atsiorusunngippat? Tassami
inatsissatut siunnersuummi erseqgissumik saqggqummiunneqgarpoq, akuersissuteqarusunnginneq
misiligutip akogarneratut nalilernegarsinnaasoq. Uanga nhammineq anaanatut
eqqasuutegarnartoqgartippara takoloorlugu meerara inersimasumut nalusaminut
tunniussassaminik quuminik, giserminik, kiagumminik imaluunnit aaminik misiligummik
tigusiffigiumaneqarsinnaanera uanga najuutsinnanga. Taamaattumillu uanga



isumaliutigisinnaavara akuersissummik atsiorusunngissinnaallunga. Inatsisissamut
siunnersuutip ukiukitsunut sunniutigisinnaasai eqgarsaatigeqgittariagarput.

Inatsisissami siunnersuut periarfissiivoq, ilinniarfiit suliassaqarfiit aangajaarniutinik
atuisogarsinnaaneranut immikkut aarlerinaategarsinnaasunut ilinniartitsiffiusut ilinniartunit
taamungaannaq toqgakkanit misiliummik tigusisinnaanissaannut. Tassa imaappoq,
ilinniagaqartut ilinniarfinnit piumaffiginegarsinnaapput misiligummik
tigusiffiginegarnissaminnut, atuisimasinnaanerannik pasillernissaq tunngavissaqgarpat
tunngavissaganngippalluunnit. Kisianni sumiluunnit erseqqissumik allasimasoganngilaq
ilinniarfinni sorlerni taamungaannaq toqggartuilluni misissuisogarsinnaanersoq. Naalakkersuisut
ginnuigissavakka tamakkiisumik allattoqqullugu “suliassaqarfiit immikkut
aarlerinaategarsinnaasut” inatsisissami siunnersuummi pinegartut suunersut. Tamanna
minnerpaamilluunnit nalornissutigineqartussaanngilaq, tassami pasinegarnissamut
tunngavissaganngikkaluarpalluunit misiligummik tigusiffiginegarsinnaaneq inuuit ataasiakkaat
kiffaanngissusaannut annertoorujussuarmik kalluisuuvoq.

Aammaarlunga oqaatigisariaqarpara siunnersuut piviusorsorsiorpallaanngitsoq. Inuk
kinaluunnit ilinniartuunermi nalaani aanngajaarniutinik atuisuusimanngikkaluaruniluunnit
ilinniakkaminik naammassinnereernermi kingorna atornerluisunngorsinnaavoq. Taamaalilluni
atorfinitsitsisartumit qulakkeerniagassanngussaaq suliassagarfinnut immikkut
aalerinaateqarsinnaasunut ilinniarsimasup ikiaroornartunik imigassamilluunnit
atornerluinnginnissaa.

Ajoraluartumik piffissaq oqgaluttarfimmiiffissaq annertunngilaqg. Naggasiullugu
Naalakkersuisunut inatsisissatut siunnersuutip tunuartinnegarnissaa pillugu kaammattuinera
uteqgissavara. Tassunga taarsiullugu Inatsisartut piffissaat atortigu siunnersuutinut
ikiaroornartunik atornerluinermik piviusumik akiuiniutaasinnaasunut.

Taamatut kaammattuutegarneq Naalakkersuisunit tusaaniarnegarnavianngimmat siunnersuutip
inatsisinut ataatsimiititaliamut ingerlateqginnegarnissaa innersuussutigissavara,
ataatsimiititaliarmi taanna matuminnga suliagartussatut eqqortuusorivara. Uani pineqgarput
apeqqutit tunngaviatigut pingaarutilerujussuit, inuit ataasiakkaat kiffaanngissusaannut
pisinnaatitaaffiinullu tunngassuteqgartut. Inatsisartunit aalajangiunneqassappat siunnersuut
ataatsimiititaliamut allamut ingerlateqginneqassasoq kaammatuutigissavara
isumaliutissiissutegannginnermi inatsisinut ataatsimiititaliap tusarniaaviginegassasoq.



